
ABSTRAK 

 

 

 Kajian ini dijalankan bertujuan untuk menentukan hubungan antara kualiti 

perkhidmatan kemudahan sukan di Pusat Komunit Bukit Bandaraya, Bangsar dengan 

kepuasan pengguna. Terdapat lima objektif yang ingin dicapai melalui kajian ini iaitu 

menentukan hubungan antara kualiti perkhidmatan dan kepuasan pengguna; 

mengenalpasti tahap kepuasan pengguna dari aspek penampilan; mengenalpasti tahap 

kepuasan pengguna dari aspek kebolehpercayaan; mengenalpasti tahap kepuasan 

pengguna dari aspek layanan; dan mengenalpasti tahap kepuasan pengguna dari 

aspek jaminan. Seramai 100 orang pengguna kemudahan sukan di Pusat Komuniti 

Bukit bandaraya, Bangsar telah dipilih sebagai responden melalui kaedah persampelan 

mudah. Data diperolehi melalui borang soal selidik yang dibina oleh penyelidik 

berdasarkan objektif yang ingin dicapai. Data yang diperolehi dikumpul dan dianalisis 

menggunakan Statistical Package of Social Science (SPSS). Hasil kajian menunjukkan 

bahawa terdapat hubungan positif diantara kualiti perkhidmatan kemudahan sukan di 

Pusat Komuniti Bukit Bandaraya, Bangsar dengan kepuasan pengguna. Selain itu, 

tahap kepuasan pengguna kemudahan sukan di Pusat Komuniti Bukit Bandaraya, 

Bangsar adalah di tahap tinggi dari segi penampilan, kebolehpercayaan, layanan dan 

jaminan. Ini bermakna pengguna kemudahan sukan disana adalah berpuas hati dengan 

perkhidmatan yang diberikan. Oleh itu, pihak DBKL perlu sentiasa peka agar dapat 

memberikan perkhidmatan yang berkualiti dari semasa ke semasa dan sentiasa 

menambahbaik perkhidmatan sedia ada untuk kepuasan pengguna. 

